
BOA. MF. MKT, 90-135-1,  207 

Ticâret Nezâret-i Celîlesi'nin Encümen'e havâle buyurulan fî 26 Receb sene [1]303 tarihli ve iki numaralı 

melfûf tezkiresi Mekke-i Mükerreme Sıhhiyye Tabîb-i sâbıkı Mehmed Râif Bey'in "Şeker Fabrikası" 

nâmıyla terceme etmiş olduğu kitâbın gönderildiği beyânıyla tab‘ ve neşrine ruhsat-ı mukteziyyenin 

i‘tâsı taleb ve iş‘âr olunmuş ve lede'l-muâyene risâle-i mezkûre tab‘a şâyân âsârdan bulunduğu 

anlaşılmış olmakla mezkûr risâle ile beraber tanzîm olunacak ruhsatnâmesinin leffen irsâliyle üzerine 

üç guruşluk pul yapışdırıldıkdan sonra sâhibine i‘tâsı husûsunun cevâben Nezâret-i müşârun-ileyhâya 

iş‘âr buyurulması bâbında emr u fermân hazret-i men lehü'l-emrindir. 

Fî 4 Şa‘bân sene [1]303 ve fî 26 Nisân sene [1]302. 

[mühür] 

Encümen-i Teftîş ve Muâyene 

Mektûbî Odası'na 

 

BOA. MF. MKT, 90-135-2 

Ticâret Nezâret-i Celîlesi'nin 26 Receb sene [1]303 târîh ve iki numaralı tezkiresine zeyldir 

Meâl-i iş‘âr-ı âlî-i nezâret-penâhîleri ma‘lûm-ı âcizî oldu. Zikr olunan risâle şâyân-ı tab‘ âsârdan 

olmağla tab‘ı için iktizâ eden ruhsatnâmesi mezkûr risâlenin iâdesiyle beraber irsâl kılındı. Üzerine 

üç guruşluk pul yapışdırıldıkdan sonra sâhibine i‘tâsına himem-i aliyye-i dâverîleri derkâr buyurulmak 

bâbında. 

Fî 11 Ş. Sene [1]303 – Fî 3 Mayıs sene [1]302. 

İşâret-i efendi. 

 

Arşivden temin: Hüner Şencan 

Okuyan: Yılmaz Karaca 




